
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
     Ո Ր Ո Շ Ո Ւ Մ

…………. 2015 թվականի N …….Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴՀԱՆՈՒՐ ՕԳՏԱԳՈՐԾՄԱՆ ՊԵՏԱԿԱՆ ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ՊԱՀՊԱՆՄԱՆ 2015-2025 ԹՎԱԿԱՆՆԵՐԻ ՖԻՆԱՆՍԱՎՈՐՄԱՆ ՌԱԶՄԱՎԱՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ

Ղեկավարվելով Հայաստանի Հանրապետության կառավարության 2015 թվականի հունվարի 15-ի <<Հայաստանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին>> N 111-Ա որոշման 1-ին հավելվածի 6-րդ կետով՝ Հայաստանի Հանրապետության կառավարությունը         ո ր ո շ ո ւ մ  է.

1. Հաստատել Հայաստանի Հանրապետության ընդհանուր օգտագործման պետական ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հիմնավորում
Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին  ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)



Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ վարչապետի 24  փետրվարի  2014  թվականի  N 134 – Ա որոշմամբ հաստատված՝ Հայաստանի Հանրապետության կառավարության և Ասիական զար​գաց​ման բանկի միջև 2013 թվականի դեկտեմբերի  2-ին ստորագրված` Ենթակառուց​վածքների կայունության աջակցության ծրագրի փոխըմբռնման հուշագրով նախատես​ված գործողությունների կատարման ժամանակացույցի     3-րդ կետի 1-ին ենթակետի պահանջի ապահովմամբ:


1.1. Կարգավորման հարաբերությունների ներկա վիճակը և առկա խնդիրները


 ՀՀ կառավարությունն ընդունել է Հայաստանի Հանրապետության 2014-2015 թվականների հեռանակարային զարգացման ռազմավարական ծրագիրը (այսուհետ ՀԶԾ), սակայն մշակված չէ դրանից բխող ճանապարհային ոլորտին վերաբերող ծրագրային փաստաթուղթ, որը կներակայացնի այն միջոցները և ուղիները, որոնք թույլ կտան ճանապարհային ցանցը պահպանել ճանապարհային որակյալ երթևեկության պայմաններ ապահովող վիճակում (ճանապարհային ծածկի հարթություն, ճանապարհների բավարար ամրություն և թողունակություն, երթևեկության անվտանգություն, շուրջտարյա հասանելիություն)՝ հասնելով ՀԶԾ-ով սահմանված թիրախներին:

1.2. Առկա խնդիրների առաջարկվող լուծումները

Առաջարկվող լուծումներն են՝

1) Ճանապարհների ընթացիկ  պահպանման և հիմնանորոգման համար հատկացվող պետական միջոցների ծավալների ընդլայնում ճանապարհային ցանցում պետական ներդրումների օպտիմալ մակարդակի ապահովման,  բյուջետային հատկացումների արդյունավետության բարձրացմանն ուղղված կառավարման ժամա​նակակից համակարգերի ներդրման, ճանապարհային տնտեսության ֆինանսավորման այլընտրանքային մոտեցումների և աղբյուրների (ճանապարհային հիմնադրամ,վճարովի ճանապարհներ, ֆինանսավորման աջակցություն արդյունաբերության առանձին ճյուղերի կողմից՝ ճանապարհներին հասցվող վնասի փոխհատուցման համար և այլն) կիրառման միջոցով.

2)  Հատկացվող պետական միջոցների ծախսման արդյունավետության բարձրացում ճանապարհների կառավարման բարելավման միջոցով, որը հիմնականում ներառում է՝

ա. պետական ճանապարհների նկատմամբ պետական սեփականության իրավունքի գրանցում,

բ.  ճանապարհային ցանցի իրական վիճակի վերաբերյալ տեղեկատվության հավաքագրման և վերլուծության մեխանիզմի կատարելագործում՝ ներառյալ ճանապարհների քարտեզագրումը,

գ.  ճանապարհների վիճակի և պահպանման ստանդարտների կատարելագործում,

դ. աշխատանքների առաջնահերթությունների որոշման և ընտրության համակարգի կատարելագործում,

ե.  ծրագրերի իրագործման թիրախների և կատարողական չափելի ցուցանիշների համակարգի սահմանում և ներդրում,

զ. որակի կառավարման բարելավում.

3) Ճանապարհաշինական և պահպանման կարողությունների զարգացում:

2. Կարգավորման առարկան

Նախագծով սահմանվում են այն միջոցները և ուղիները, որոնք թույլ կտան Հայաստանի Հանրապետության 2014-2015 թվականների հեռանակարային զարգացման ռազմավարական ծրագրով որդեգրված քաղաքականությանը համահունչ ճանապարհային ցանցը պահպանել ճանապարհային որակյալ երթևեկության պայմաններ ապահովող վիճակում (ճանապարհային ծածկի հարթություն, ճանապարհների բավարար ամրություն և թողունակություն, երթևեկության անվտանգություն, շուրջտարյա հասանելիություն)՝ հասնելով սահմանված թիրախներին:

3. Իրավական ակտի կիրառման դեպքում ակնկալվող արդյունքը

Պետական ավտոմոբիլային ճանապարհների ընթացիկ  պահպանման և հիմնանորոգման համար հատկացվող պետական միջոցների ծավալների ընդլայնում և դրանց ծախսման արդյունավետության բարձրացում:
ՏԵՂԵԿԱՆՔ
Հայաստանի Հանրապետության կառավարության 
Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին  որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին
Հայաստանի Հանրապետության Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին   որոշման  նախագծի ընդունումը այլ իրավական ակտերում  փոփոխություններ  կամ  լրացումներ  կատարելու  անհրաժեշտություն  չի  առաջացնում:
ՏԵՂԵԿԱՆՔ
Հայաստանի Հանրապետության կառավարության 
Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին   որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին
Հայաստանի Հանրապետության Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին  որոշման  նախագծի ընդունումը 2015թ Հայաստանի Հանրապետության  պետական  բյուջեի  ծախսերում  և եկամուտներում ավելացում կամ նվազեցում, ինչպես  նաև  լրացուցիչ  ֆինանսական  միջոցների  անհրաժեշտություն  չի  առաջացնում:
ՑԱՆԿ
Հայաստանի Հանրապետության կառավարության 
Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին   որոշման  նախագծի  հեղինակների  (մշակողների)
Հայաստանի Հանրապետության կառավարության Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին   որոշման  նախագիծը  մշակվել է ՀՀ տրանսպորտի և կապի նախարարության  աշխատակազմի  ֆինանսատնտեսագիտական  և  հաշվապահական  հաշվառման  վարչության կողմից:

ՑԱՆԿ
Իրավական ակտերի,  որոնց հիման վրա կամ որոնցից օգտվելով
 մշակվել է  Հայաստանի Հանրապետության կառավարության 
Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին  որոշման նախագիծը
Հայաստանի Հանրապետության կառավարության Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին   որոշման նախագիծը մշակվել  է <<Իրավական  ակտերի  մասին>> ՀՀ   օրենքի հիման   վրա:

Տեղեկանք
Հայաստանի  Հանրապետության  կառավարության  Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին   որոշման նախագծի վերաբերյալ  Հայաստանի  Հանրապետության  նախարարությունների  առարկությունների և   առաջարկությունների մասին
	Առարկության,  առաջարկության  հեղինակը
	Առարկության,  առաջարկության  բովանդակությունը
	Եզրակացություն

	ՀՀ ֆինանսների նախարարություն

2015-05-19

01/83-4/12625-15
	1. Հաշվի առնելով ՀՀ կառավարության 05.04.2012թ. N 13 արձանագրային որոշման 1-ին կետով հաստատված հավելվածի 249-րդ կետի պահանջները, Նախագծի անվանման մեջ անհրաժեշտ է ներառել ակտի բնույթը: Ինչպես նաև հիմք ընդունելով «Իրավական ակտերի մասին» ՀՀ օրենքի 43-րդ հոդվածի 3-րդ մասը` Նախագծի նախաբանում անհրաժեշտ է նշել հղում կատարված իրավական ակտի կրճատ անվանումը:
	Ընդունվել է, կատարվել է համապատասխան փոփոխություն: 

	
	2. Նախագծով հաստատվող ռազմավարության (այսուհետ` Ռազմավարության նախագիծ) «4. Նախորդ տարիների և պլանավորված ծախսեր» բաժնում նշված է, որ «որպես ճանապարհների պահպանման ծախսերի մակարդակ սովորաբար ընդունվում է ՀՆԱ-ի 1%-2% միջակայքը, որը համահունչ է ՀՀ 2014-2025թթ. հեռանկարային զարգացման ռազմավարական ծրագրին, համաձայն որի 2015թ.-ից սկսած միջինում ՀՆԱ-ի մոտ 1.2 տոկոսը կծախսվի ճանապարհային ցանցի ենթահատվածների վրա»: Մինչդեռ կարծում ենք, որ նշված ցուցանիշները համադրելի չեն՝ նկատի ունենալով, որ ՀՀ 2014-2025թթ. հեռանկարային զարգացման ռազմավարական ծրագրով ճանապարհային տնտեսության ծախսերի ցուցանիշը ՀՆԱ-ի նկատմամբ ներառում է ՀՀ պետական բյուջեից ճանապարհային ցանցին հատկացվող ներդրումներն ամբողջությամբ, մինչդեռ նախագծով առաջարկված վերոնշյալ ցուցանիշը չի ներառում ճանապարհների շինարարությունը (մասնավորապես Հյուսիս-հարավ ճանապարհային միջանցքը)։ 
Բացի այդ նույն բաժնի Աղյուսակ 3-ում անհրաժեշտ է վարկային ծրագրերի 2015թ. ցուցանիշները համապատասխանեցնել «Հայաստանի Հանրապետության 2015 թվականի պետական բյուջեի մասին» ՀՀ օրենքով նախատեսված ցուցանիշներին: 
Միաժամանակ առաջարկում ենք Աղյուսակ 3-ում 2016-2018թթ. գումարների պլանավորման համար հիմք ընդունել ՀՀ պետական միջնաժամկետ ծախսային ծրագրերի մշակման մշտապես գործող բարձրագույն խորհրդի ս/թ մայիսի 5-ի N 23.16/237621-15 որոշմամբ սահմանված ՀՀ պետական բյուջեներից իրականացվելիք բյուջետային ծախսերի ֆինանսավորման 2016-2017 թվականների ճշգրտված և 2018 թվականի կողմնորոշիչ չափաքանակները:


	Չի ընդունվել, քանի որ նշված առաջարկությունը իր բնույթով ընդհանուր վերլուծություն է և ըստ էության չի կարող ազդել ռազմավարության ընդհանուր բովանդակության վրա:

Ընդունվել է, աղյուսակ 3-ում կատարվել է համապատասխան փոփոխություն:



	
	3. Ռազմավարության նախագծի «8.1 Ավանդական բիզնեսի ռազմավարություններ» բաժնում նշված է, որ «Եթե բյուջեներն ավելացվեն մինչև Աղյուսակ 25-ում ներկայացված վերին միջակայք, հասնելով օրինակ 25 միլիարդ ԱՄՆ դոլարի, ցանցի վիճակը կշարունակի վատթարանալ, թեև ավելի ցածր գործակցով, 2015-2025թթ. ապահովելով միջինում 7.2 ԱՄՑ», սակայն Ռազմավարության նախագիծը նախ չունի Աղյուսակ 25, այնուհետև անհասկանալի է 25 միլիարդ ԱՄՆ դոլար ներդրումների պարագայում ցանցի վիճակի վատթարացման կանխատեսումը:


	Նախագիծը խմբագրվել է, աղյուսակը և չափման միավորները ճշտվել են: Աղյուսակ 25-ի փոխարեն նշվել է 11, իսկ չափման միավորը՝ միլիոն՝ միլիարդի փոխարեն:

	
	4. Առաջարկում ենք հանել «11. Ձեռնարկվող միջոցներ և առաջարկվող ուղղություններ» բաժնի վերջին պարբերության «Համայնքների գույքը հնարավոր կլինի ավելի լավ սպասարկել տեղական նշանակության ճանապարհների բյուջեները սահմանելիս համայնքային եկամուտների չափորոշիչների կիրառմամբ» ձևակերպումը, հաշվի առնելով, որ նշված հարցն արդեն իսկ քննարկվել է ՀՀ ֆինանսների նախարարության կողմից և տրվել բացասական դիրքորոշում:


	Ընդունվել է, նշված կետը հանվել է:

	
	5. Առաջարկում ենք «13. Արդյունքների գնահատման համակարգ» բաժնում «Վերջին երեք տարիների սահմանված կատարողական ցուցանիշների ապահովման մասին Ֆինանսների նախարարությունը ներկայացնում է հաշվետվություն ՄԺԾԾ փաստաթղթում:» ձևակերպումը փոխարինել «Վերջին երեք տարիների սահմանված կատարողական ցուցանիշների ապահովման մասին ՀՀ տրանսպորտի և կապի նախարարության կողմից ներկայացված հաշվետվությունը ներառվում է ՄԺԾԾ փաստաթղթում:» ձևակերպմամբ:


	Ընդունվել է, կատարվել է համապատասխան փոփոխություն:

	
	6. Ռազմավարության նախագծով առաջարկվող նախընտրելի` տարեկան 24 մլրդ դրամ գնահատված տարբերակը (այդ թվում` միջպետական նշանակության ճանապարհների համար 9.4 մլրդ դրամ, հանրապետական` 12 մլրդ դրամ և տեղական` 3.6 մլրդ դրամ)  գտնում ենք, որ իրատեսական չէ: 
Առաջարկում ենք Ռազմավարության նախագծով նախընտրած տարբերակի ֆինանսական գնահատականը հստակեցնել` հաշվի առնելով ընթացիկ տարում պլանավորված և միջնաժամկետ հատվածում կանխատեսվող ցուցանիշները, ինչպես նաև գումարները տարանջատել` ըստ ֆինանսավորման աղբյուրների: 


	Չի ընդունվել, քանի որ նշված ռազմավարության ընդունման անհրաժեշտությունը պայմանավորված է ճանապարհները կայուն վիճակում պահելու անհրաժեշտությամբ, որի համար ճանապարհների հիմնանորոգման համար տարեկան ֆինանսավորումը (ՀՀ պետական բյուջեի և արտաքին աղբյուների ֆինանսավորումը միասին) պետք է կազմի առմվազն 24.0 մլրդ դրամ: Նշված սահմանաքանակն առաջիկա եռամսյակում իրատեսական է, եթե հաշվի առնենք Հյուսիս Հարավ և Մ6 ճանապարհների վերակառուցումը: Սակայն նշված եռամսյակում ԱՄՑ ցուցանիշները չեն բարելավվի՝ կնվազեն, սակայն նշված ծրագրի ավարտից հետո ազատված միջոցներն ամբողջությամբ կուղղվեն ճանապարհների վերականգնմանը և կբարելավվեն ԱՄՑ-ները: Դրա համար անհրաժեշտ կլինի վերանայել թիրախային ցուցանիշները:   

	
	7. Ռազմավարության նախագծի Հավելված Բ-ով ներկայացված «Գործողությունների ծրագիր և ժամանակացույց» աղյուսակում նշված չեն նախատեսված միջոցառումների ֆինանսական գնահատականները, ֆինանսավորման աղբյուրները և պատասխանատու կատարողներին: Բացի այդ նշված հավելվածում ներառված են միջոցառումներ, որոնց ձևակերպումներից պարզ չէ, թե ինչ գործողություն է նախատեսվում իրականացնել և որն է դրա նպատակը (օր. 9-րդ կետով նախատեսվել է «Վերանայել 54 որոշման չափանիշները», միջոցառումը, որի նպատակն է «Սկրինինգի ենթարկել ընտրված ճանապարհները, որոնց մասին տեղեկատվությունը շատ քիչ է», հետևաբար պարզ չէ, թե ինչ որոշում նկատի ունեն, ինչ է ենթադրում սկրինինգը): 
Ուստի առաջարկում ենք առավել հստակ և հասկանալի ձևակերպել միջոցառումները, դրանց նպատակները, իրականացման ժամկետները, պատասխանատու կատարողները, միջոցառումների ֆինանսական գնահատականներն ու ֆինանսավորման աղբյուրները:
	Ընդունվել է, կատարվել է համապատասխան փոփոխություն, մասնավորապես առանձնացվել են արտաքին աղյբյուներից՝ Համաշխարհային բանկից և Ասիական զարգացման բանկից ստացվող ֆինանսավորումները և պատասխանատու կատարողները: Միաժամանակ խմբագրվել է 54 որոշման անվանումը, ինչը հնարավորություն է տալիս պատկերացում կազմելու սկրինինգի մասին:


	ՀՀ Տարածքային կառավարման եւ արտակարգ իրավիճակների նախարարություն
2015-05-22

1/32.2/6667-15
	«Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին» որոշման նախագծի վերաբերյալ ՀՀ տարածքային կառավարման և արտակարգ իրավիճակների նախարարությունն առաջարկություններ և դիտողություններ չունի:
	

	ՀՀ էկոնոմիկայի նախարարություն

2015-06-01

04/4064-15
	Ձեր կողմից ներկայացված «Հայաստանի Հանրապետության ընդհանուր օգտագործման պետական ավտոմոբիլային ճանապարհների պահպանման 2015-2025 թվականների ֆինանսավորման ռազմավարությունը հաստատելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն ունի հետևյալ առաջարկությունները.

1.Առաջարկում ենք փաստաթուղթն ընդհանուր առմամբ լրամշակել` շարադրանքի և օգտագործված տերմինաբանության հստակեցման առումով: Միաժամանակ, անհրաժեշտ է թարմացնել փաստաթղթի 5.3 բաժնում մեջբերված կանխատեսումները:
	Ընդունվել է, փաստաթուղթը լրամշակվել է:



	
	2. ՀՀ կառավարության 2015թ. հունվարի 15-ի «Հայաստանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին» N111-Ն որոշման 1-ին հավելվածի 6-րդ կետով սահմանվում է «Հայաստանի Հանրապետության ընդհանուր օգտագործման ավտոմոբիլային ճանապարհների պահպանման 2015-2025 թվականների ֆինանսավորման ռազմավարության», այլ ոչ թե «Հայաստանի Հանրապետության ընդհանուր օգտագործման պետական ավտոմոբիլային ճանապարհների պահպանման 2015-2025 թվականների ֆինանսավորման ռազմավարության» ընդունումը, ինչը փաստորեն կրճատում է փաստաթղթի դիտարկման շրջանակը: Նախագծի ներածությունում բերված փաստարկն առ այն, որ տեղական ճանապարհները «պակաս մանրամասն» են ներառված տվյալների բացակայության պատճառով, բավարար հիմք չէ ճանապարհային ցանցի այդ հատվածին առանձին չանդրադառնալու կամ ծանրաբեռնվածության և անհարթությունների մասին ենթադրություններ կատարելու համար: 
	Չի ընդունվել, քանի որ ռազմավարությունը վերաբերվում է ՀՀ պետական ավտոմոբիլային ճանապարհների ֆինանսավորմանը: Բացի այդ հաշվի է առնվել ՀՀ ֆինանսների նախարարության կարծիքը (Տե՛ս, սույն տեղեկանքի ՀՀ ֆինանսների նախարարության կարծիքի 4-րդ  կետը):

	
	3. ՀՀ վարչապետի 2014թ. փետրվարի 24 N134-Ա որոշման հավելվածի 3-րդ կետի 1-ին ենթակետով սահմանված է «ՀՀ կառավարության կողմից ճանապարհների պահպանման 2015թ.-ի բյուջետային թիրախների ֆինանսական ռազմավարության հաստատում», սակայն ներկայացված ռազմավարությունը չի սահմանում կոնկրետ բյուջետային թիրախներ 2015թ.-ի համար:
	Ընդունվել է, առաջարկվել է փոփոխություններ կատարել ՀՀ վարչապետի 2014թ. փետրվարի 24 N134-Ա որոշման հավելվածի 3-րդ կետի 1-ին ենթակետում: 

	
	4. Փաստաթուղթը հասցեական և առավել նպատակային դարձնելու համար առաջարկում ենք պահպանման ենթակա ճանապարհները ներկայացնել ոչ թե ընդհանուր գումարային երկարությամբ, այլ կոնկրետ` տարանջատելով առանձին ճանապարհներ և ճանապարհների հատվածներ: Առաջարկվող մոտեցումը թույլ կտա ճանապարհների պահպանման աշխատանքների պլանավորումը համադրել տարբեր դոնորների միջոցներով կառուցվող և պահպանվող ճանապարհների հետ` կրկնությունները բացառելու և տարիների ընթացքում պահպանման անհրաժեշտությունը բացահայտելու համար: Միաժամանակ հնարավորություն կընձեռվի ճանապարհների պահպանման աշխատանքները բաշխել ըստ տարիների` առաջնորդվելով ՀՀ կառավարության 2014թ. հուլիսի 17-ի «Հայաստանի Հանրապետության ընդհանուր օգտագործման պետական ավտոմոբիլային ճանապարհների վերանորոգման առաջնահերթության ցանկերին հավանություն տալու մասին» արձանագրային որոշմամբ սահմանված առաջնահերթություններով: 
	Չի ընդունվել, քանի որ ճանապարհների տարանջատումը և ըստ այդմ ֆինանսավորումը օպերատիվ լուծման խնդիր է առաջացնում այլ ոչ թե ռազմավարական:













Գ.ԲԵԳԼԱՐՅԱՆ

